Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Ana San Martín Aniz andreak egindako galderaren erantzuna, Foru Diputazioak emana, EZBetako babes-unitateetako 2016ko diru-laguntzen deialdiari buruzkoa. Galdera argitaratu zen 2016ko azaroaren 11ko 133. Nafarroako Parlamentuko Aldizkari Ofizialean.

Iruñean, 2016ko abenduaren 5ean

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Ana San Martín Aniz andreak galdera egin du enplegu zentro berezietako babes-unitateetarako diru-laguntzen deialdiari buruz (9-16/PES-00381). Hona Nafarroako Gobernuko Eskubide Sozialetako kontseilariaren erantzuna:

Enplegu zentro berezietako babes-unitateetarako diru-laguntzak emateari buruzko ebazpenak 2016ko azaroaren 24an onetsi dira. Behin diru-laguntzak emateari buruzko ebazpena onetsita, diru-laguntzen ordainketa izapidetuko da.

Atzerapena heldu da 2015ean deialdi honetan izapidetutako espedienteen azterketatik. Azterketa hori egin da Kontu-hartzailetza Delegatuak horretara premiatuta, zeren eta akatsak aurkitu baitira Nafarroako Enplegu Zerbitzuko zuzendari kudeatzailearen martxoaren 26ko 626/2015 Ebazpenaren bitartez onetsitako diru-laguntzak ematerakoan. Espediente horien likidazioa irailaren amaieran onetsi zen, eta data horretatik aurrera, antzeko irizpideak erabiliz, 2016ko emakidak aztertu eta onetsi dira.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2016ko azaroaren 30ean.

